
DATOS XERAIS

Comarca: Rías  Baixas. Sector:  Ría de Pontevedra. Concello: Marín. Parroquias: Santa María de
Ardán. Extensión: 0,3km2.

1. EMPRAZAMENTO



 

 

ELEMENTOS NATURAIS ELEMENTOS ANTRÓPICOS

USOS DO SOLO

A práctica totalidade da unidade está cuberta por arborado de repoboación, xunto con algunhas manchas de formacións vexetais costeiras.

MORFOLOXÍA

Un dos trazos distintivos esta unidade é a escasa presenza de edificacións, coa excepción dalgunhas pertencentes á unidade de Lapaman.

INFRAESTRUTURAS DE MOBILIDADE

PATRIMONIO HISTÓRICO

Non existe ningún patrimonio catalogado na unidade.

AS FORMAS DO RELEVO

Unidade formada por unha liña de costa de trazado regular, con cantís de gran potencia que constitúen a fronte costeira da aliñación montañosa granítica dos
montes Sobareiro e da Cova. A vertente presenta un perfil convexo de fortes pendentes que con frecuencia superan o 30% de desnivel.

AS UNIDADES LITOLÓXICAS

Esta costa acantilada débese á existencia duns materiais ígneos resistentes á erosión mariña. Trátase de granitos de feldespato alcalino con facies de gran
medio a fino, e que poden presentar rochas filonianas do tipo de las dioritas.

A DIVERSIDADE CLIMÁTICA

Fachada acantilada pertencente ao domino climático Cálido e Húmido: temperatura media anual por enriba de 15ºC e precipitacións acumuladas entre 1200mm e
1400mm anuais. A variación térmica ao longo do ano sitúase entre 12,5ºC e 13,5ºC.

OS SOLOS

Dominio dos solos tipo leptosol lítico e regosol debido á natureza acantilada da unidade con vertentes (montes Sobareiro e da Cova)  son en xeral de forte
pendente e sobre as que con frecuencia aflora o substrato rochoso en superficie.

AS AUGAS

Esta costa acantilada ao pé dos montes da Cova e Lapareiro, presenta tan só pequenos cavorcos polos que de modo ocasional circulan as augas de escorrentía
cara as Augas Costeiras 20165. O punto de confluencia entre as ladeiras de ambos conforma o canle polo que pode circular un maior caudal, na Raxa da Cova.

O PATRIMONIO NATURAL

Tramo de costa acantilada pero de cuberta vexetal moi transformada. Pódense citar o hábitat 1230, cantís mariños atlánticos e, nas praias de cantos, o 1210,
vexetación anual sobre refugallos mariños acumulados. Nas vertentes, de arborado non autóctono, a matogueira debera desenvolver un hábitat 4040, breixeiras
secas costeiras atlánticas,  pero non o  fai,  como tampouco parece o  típico  sector  do 4030,  breixeiras secas europeas. Trátase pois dunha matogueira  moi
transformada polo ser humano. Algúns afloramentos poderían incluír o grupo 82, pendentes rochosas con vexetación casmofítica, pero este é moi reducido.

2. CARACTERIZACIÓN



 

 

O CARÁCTER E A ORGANIZACIÓN ACTUAL

O relevo do tipo gran acantilado convexo caracterizado polas súas paredes verticais, que constitúen a fachada costeira dos montes Sobareiro e da Cova,
determinan o carácter desta unidade.

DINÁMICA DA PAISAXE

Apréciase un aumento das masas forestais de repoboación, sobre todo de piñeiro, en substitución da matogueira costeira.

RISCOS E IMPACTOS

A completar durante a elaboración dos catálogos e directrices da paisaxe litoral.

VALORACIÓN DA PAISAXE

A unidade representa unha paisaxe litoral moi pouco alterada, sen presenza de edificacións que modifiquen a naturalidade deste tramo de costa. Estamos, polo
tanto, ante un lugar que goza dunhas boas condicións ambientais e paisaxísticas. É un fito singular dentro da península do Morrazo, xa que é unha das poucas
zonas esta península que presenta grandes acantilados convexos, a excepción de Cabo Home. Podemos ter unhas excelentes panorámicas, tanto da Ría de
Pontevedra como da unidade desde o cume dos montes Sobareiro ou da Cova.

 

 

3. AVALIACIÓN



  

OBXECTIVOS DE CALIDADE PAISAXÍSTICA

A completar durante a elaboración dos catálogos e directrices da paisaxe litoral.

ACCIÓNS

A completar durante a elaboración dos catálogos e directrices da paisaxe litoral.

ÁMBITOS DE RECUALIFICACIÓN

Nesta unidade non se contemplan posibles ámbitos de recualificación.

 

4. PLANIFICACIÓN



  

 


